
	క.	
సుర లిట్లు వాసుదేవుని

మరుజనకుని దివ్యమైన మాల్యంబులచేఁ

గర మొప్పఁ బూజ చేసియుఁ

బరువడి వినుతించి రమరపంక్తులు సుజనా!

	దండకము.	
శ్రీమన్మహేంద్రాదిమౌళిస్థలీకీలితానేకరత్నచ్ఛటాపుంజసంరంజి

తాంఘ్రి ద్వయోదార లక్ష్మీకుచద్వంద్వ నిక్షిప్తకస్తూరికా నాసి

తాత్మీయ వక్షస్థలాలంబి సత్కౌస్తుభోద్భోసితా నేకయోగీంద్ర

హృత్పద్మపంకేరు హాంతర్నివాసా జగన్నాధ నీదాసవర్గంబుచే నెల్ల

కాలంబు బుద్ధీంద్రియప్రాణ వాక్చిత్తసంఘంబుచేఁ జింతితానేక

దేహుండవై యుండు; దీశా మహామాయచే దుర్విభాగుండవై

ధాతృభూతేశ లక్ష్మీశభావంబులం బొంది తత్తద్గుణస్థుండవై సర్య

లోకోద్భవస్థిత్యుపా యాదిహేతుండవై యుందు; వీదేహి యుష్మ

త్పదాంభోజు భక్తిన్ విసర్జించి విద్యాశ్రుతధ్యాన దాసక్రియాకర్మ

తంత్రంబుచే శుద్ధి బొందంగ లేఁ డచ్యుతా మాకు యోగీంద్ర హృ

చ్చింత్య మైనట్టి నీపాద మెల్లప్పుడున్ మంగళార్థం బవుంగాక, నారా

యణా! నీవు సుజ్ఞానసంపన్నులై యున్న సన్మౌనిసంఘంబుచే

ముక్తి సంప్రాప్తికై వ్యూహలం దర్చితాకార విభ్రాజమానుండవై

యుందు వాయ్వగ్ని నాజ్యాదుల న్వేదసన్మంత్రజాలంబుచే వేల్చు

భూదేవసంఘంబుచే నాత్మజిజ్ఞాసులైనట్టి యోగీంద్రబృందంబుచే

వందనీయుండవై యుందు వెందు న్విచారింప నీ మాయగాదే సురే

శా వసుశ్రీగృహాపత్యవిత్తాది సంజాత దుర్మోహులై మర్త్యు లాశా

మహాపాశసద్బద్ధులై బుద్ధిమార్గంబు వర్జించి విద్యాకులాచార లక్ష్మీ

మదోద్రేక సంపన్నులై కన్నులం గాన కత్యంతలాభంబునం జేసి

నీ పాదభక్తి న్విసర్జించి హీనంబులైనట్టి జన్మంబులం బొంది తప్తంబులై

యుండు సంఘాతకూపంబులం దుందు రుత్సాహరూపా మహారూప, నీ

		 ఈ పేజీలో చివరి మార్పు 10 జనవరి 2021న 02:45కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

